REPUBLIKA E SHQIPERISE
KUVENDI
Komisioni pér Edukimin dhe Mjetet e Informimit Publik

PROCESVERBAL
Tirang, mé 22.11.2023, ora 14:00 online
Drejton mbledhjen:

Evis Kushi — zévendéskryetare e Komisionit

Rendi i dités:

- Miratimi i procesverbalit t& mbledhjes sé datés 13 néntor 2023.

1. Seancé dégjimore me aktoré té interesit, sipas kérkesés sé sindikatave té arsimit,
Federata e Sindikatave té Arsimit dhe Shkencés dhe Sindikata e Pavarur e Arsimit té
Shqipérisé, pér té marré pjesé né diskutimin e projektligjit “Pér buxhetin e vitit 2024” pér
arsimin.

2. Shqgyrtimi dhe votimi nen pér nen dhe né térési i projektligjit "Pér buxhetin e
vitit 2024".

Marrin pjesé:

Evis Kushi, Lindita Buxheli, Petro Koci, Eduard Ndreca, Teuta Ramaj, Ilir Topi, Ilir
Metaj, Florenc Spaho, Blerina Gjylameti, Dasantila Tahiraj, Enslemvera Zake, Meri Markici,
Ina Zhupa, Eralda Bano, Merita Bakiu, Kastriot Piroli, Orjela Nebijaj dhe Ismet Beqiraj
(zévendésues).

Mungojné:

Flutura Acka, Agron Gjekmarkaj dhe Andia Ulliri.

Té ftuar:

Isa Rekaj — kryetar i Federatés sé Sindikatave t& Arsimit dhe Shkencés,

Nevrus Kaptelli — president i Sindikatés sé Pavarur té Arsimit té Shqipérisé,

Gentian Opre — drejtor né Drejtoriné e Analizés dhe Programimit Buxhetor né
Drejtoriné e Pérgjithshme té Buxhetit né Ministriné e Financave dhe Ekonomisé,

Nina Guga — zévendésministre e Arsimit dhe Sportit,

Zamira Gjini - drejtore e Pérgjithshme né Ministriné e Arsimit dhe Sportit,

Mirela Bimo - drejtore e Financave dhe Buxhetit né Ministriné e Arsimit dhe Sportit,

Ermelinda Durmishi - drejtore e Politikave té Arsimit té Larté né Ministriné e Arsimit
dhe Sportit.



HAPET MBLEDHJA

Evis Kushi — Mirédita, té nderuar kolegé!

Fillojmé mbledhjen e radhés sé Komisionit pér Edukimin dhe Mjetet e Informimit
Publik. Né kété mbledhje kemi 3 pika né rendin e dités. Do té fillojmé me miratimin e
procesverbalit té datés 13 néntor 2023. Mé pas, kemi seancé dégjimore me grupet e interesit,
sipas kérkesés sé sindikatave té arsimit, konkretisht me Federatén e Sindikatave té Arsimit dhe
Shkencés dhe Sindikatén e Pavarur té Arsimit té Shqipérisé, pér té marré pjesé né diskutimin e
projektligjit “Pér buxhetin e vitit 2024” pér arsimin.

Né pikén e treté té rendit té dités kemi shgyrtimin dhe votimin nen pér nen dhe né térési
té projektligjit “Pér buxhetin e vitit 2024”.

Pérpara se té fillojmé me rendin e dités, verifikojmé kuorumin. Atéheré, né kété
mbledhje kemi té pranishém zonjén Eralda Bano, zonjén Merita Bakiu, zotin Eduard Ndreca,
zonjén Lindita Buxheli, zonjén Teuta Ramaj, zotin Ismet Beqiraj, zonja Meri Markici, zotin
Ilir Topi, zotin Petro Kogi, zotin Ilir Metaj, zonjén Desantila Tahiraj, zotin Kastriot Piroli dhe
zonjén Blerina Gjylameti. Kuorumin e kemi, késhtu gé mund té fillojmé menjéheré me pikén
e paré té rendit té dités, miratimin e procesverbalit té datés 13 néntor 2023.

Kolegé, nése jeni dakord, e miratojmé procesverbalin.

Po, faleminderit!

Atéherg, miratohet procesverbali i datés 13 néntor 2023.

Vijojmé me pikén e dyté té rendit té dités: Seancé dégjimore me grupet e interesit pér
projektligjin e Buxhetit té vitit 2024. Né dy javét e kaluara ky komision ka pasur, né fakt, njé
agjendé shumé intensive me seanca dégjimore me ministrité e linjés, me ministren e Arsimit
dhe Sportit, me ministren e Kulturés, me ministren e Shtetit pér Rininé dhe Fémijét, po késhtu
edhe me té gjitha institucionet dhe agjencité e pavarura. Ndérkohé gé e kemi miratuar buxhetin
né parim, sot do ta miratojmé nen pér nen, por ndérkohé kemi edhe njé seancé dégjimore me
dy grupe interesi, gé po zhvillohet nga fundi, por jo mé pak e réndésishme, me Federatén e
Sindikatave té Arsimit dhe Shkencés dhe Sindikatén e Pavarur e Arsimit té Shqipériseé.

Té ftuar nga kéto sindikata kemi zotin Isa Rekaj, kryetar i Federatés sé Sindikatave té
Arsimit dhe Shkencés dhe zotin Nevrus Kaptelli, president i Sindikatés sé Pavarur té Arsimit
té Shqipérisé.

Ndérkohé, né mbledhje kemi té pranishém dhe pérfagésues nga Ministria e Financave

dhe Ekonomisé, konkretisht, zotin Gentian Opre nga drejtoria e Analizés dhe Programimit

Buxhetor né Drejtoriné e Pérgjithshme té Buxhetit, si dhe nga Ministria e Arsimit dhe Sportit
kemi zonjén Nina Guga, zévendésministre, zonjén Zamira Gjini, drejtore e
Pérgjithshém, zonjén Mirela Bimo, drejtore e Financave dhe Buxhetit, si dhe zonjé Ermelinda
Durmishi, drejtore e Politikave té Arsimit té Larté.

Faleminderit té gjithéve!

Miré se keni ardhur!

Fillojmé menjéheré me dy pérfagésuesit e sindikatave. | pari fillon zoti Isa Rekaj dhe,
mé pas, zoti Nevruz Kaptelli, pér té béré njé prezantim té shkurtér dhe, mé pas, kolegét e
komisionit, deputetét, mund té béjné pyetje, komente apo edhe diskutime.

Zoti Rekaj, fjala pér ju.

Nuk ju dégjojmé.

Ju lutem, ndizni mikrofonin!

Ende nuk ju dégjojmé. E keni té mbyllur mikrofonin.

Atéherg, vijojmé me zotin Nevrus Kaptelli, sa té pérgatitet zoti Rekaj me mikrofonin.

Zoti Kaptelli, mé dégjoni?

Nevrus Kaptelli — Po, ju dégjoj.

Evis Kushi - Ju lutem, a mund té filloni, derisa té pérgatitet zoti Rekaj?

Nevrus Kaptelli - Po, patjetér.

Evis Kushi - Vazhdoni.

Nevrus Kaptelli — Faleminderit gé na dhaté mundésiné gé té dégjohet mendimi i
sindikatave né Komisionin parlamentar pér Edukimin dhe Mjetet e Informimit Publik!

Uné dua ta filloj si ¢do vit tjetér fjalén time, sepse do té déshiroja qé né pérputhje me
nenin 29 té ligjit nr. 69/2012, fillimisht buxheti té ishte diskutuar né ministri, né Késhillin
Kombétar té Arsimit Parauniversitar. Kjo gjé do té na jepte mundésiné gé edhe nése nuk do té
ishim né kété komision, do t’i kishim dhéné mendimet tona né Késhillin Kombétar té Arsimit
Parauniversitar.

Megjithaté, edhe uné, edhe kolegu e dimé dhe kemi biseduar, edhe pse ne kemi gené
cdo vit né kété komision pér té diskutuar pér projektbuxhetin e viteve pasardhése pér arsimin,
gé asgjé nuk do té ndryshojé, por megjithaté ne duam té themi disa nga mendimet tona se si
mendojmé ne si sindikaté pér pasur njé buxhet té mjaftueshém, pér njé arsim cilésor. Ne e kemi
théné prej kohésh, cdo vit pothuajse ne kemi pérséritur té njéjtén gjé: nése arsimi do té
vlerésohet si prioritet nga geveria, atéheré, kérkesa e paré éshté gé buxheti pér arsimin té rritet
dhe té shkojé deri né 5% té GDP-sé. Vetém késhtu mund té plotésohen nevojat pér kushte mé

té mira pune pér mésuesit, pér paga mé té larta dhe pér njé infrastrukturé bashkékohore né té

4



gjitha institucionet arsimore. Megjithaté, duke paré pérséri gé buxheti pér vitin 2024 do té jeté
52,87 miliardé leké&, ne mendojmé se ky buxhet nuk i pérmbush kérkesat e kohés pér njé arsim
cilésor, duke pasur parasysh gé me arsimin jané té lidhura té gjitha degét e tjera té ekonomise.
Nése do té kemi njé arsim té zhvilluar, njé arsim té pérparuar, atéheré do té kemi edhe njé
ekonomi mé té zhvilluar. Ne mendojmé gé ky buxhet nuk i pérmbush nevojat pér njé arsim
cilésor. Né buxhet thuhet gé rrogat do té rriten 23% deri né 36% té pagés bruto. Rritja e kétyre
pagave, e kemi biseduar edhe bashké me ju, zonja Kushi, kur ishit ministre, ne mendojmé se
éshté e pamjaftueshme, sepse Kkjo rritje page nuk ndikon te maturantét dhe te studentét, gé
studentét mé té miré t’u drejtohen degéve dhe fakulteteve té mésuesisé. Ne shohim gé nga viti
né vit njé nga arsyet kryesore pse studentét po i braktisin fakultetet e mésuesisé éshté edhe paga
e mésuesve. Edhe né Késhillin Kombétar té Punés e kam ngritur me forcé shqetésimin qé paga
e mésuesve pér ne éshté kryesorja, pasi e ka béré profesionin e mésuesit njé profesion té
padéshiruar pér té rinjté. Pér kété arsye do té donim gé paga mesatare e mésuesve té mos jeté
90 000 leké, por paga minimale e njé mésuesi né arsim duhet té jeté 90 000 leké, aqg sa e ka
menduar geveria pagén mesatare. Po ashtu, ne kérkojmé gé rritja e pagave té fillonte gé nga
muaji janar. Meqgenése ky éshté njé projektbuxhet pér vitin 2024, ne do té déshironim gé pagat
pér mésuesit té rriteshin né ményré serioze dhe né korrik té vitit 2024 té béhej dyfishimi i pagés
sé mésuesit. Ne mendojmé se kjo éshté e vetmja zgjidhje e problemit té arsimit né Shqipéri né
kushtet e sotme.

Le t¢ mendojmé pak pér até gqé kané théné, vetém para 2 ditésh, rezultatet e Institutit té
Studimeve Ndérkombétare, ku nga sondazhet e tyre né Shqipéri rezulton se mbi 50% e
popullsisé kérkon té largohet nga vendi. Uné mendoj, jo se merrem me arsimin, por njé nga
arsyet kryesore pse njerézit largohen nga Shqipéria éshté edhe arsimi. Eshté arsimi né até gé
uné sapo thashé: arsimi duhet gé té jeté prioritet kryesor i geverisé, dhe pér té zgjidhur
problemet e arsimit dy jané rrugét, njéra éshté gé buxheti i arsimit duhet té shkojé nga 3% né
5% té GDP-sé. Le té shkurtohet administrata, sepse pér mendimin toné si sindikata,
administrata ka ardhur gjithnjé duke u fryré, duke u rritur. Edhe pse u shkriné komunat, pérséri
paguhen shumé njeréz, por kéto leké mund t’i kalojné arsimit. Le t& merren leké nga drejtime
té tjera t€ ekonomis€ dhe t’1 kalojné arsimit, sepse ky investim q€ do t€ béhet n€ arsim, do t’i
shérbejé rritjes sé ekonomisé dhe rritjes sé mirégenies. Ne mendojmé se kjo éshté e vetmja
ményré pér té parandaluar emigracionin nga vendi.

Gjithashtu, po té shohim, ky buxhet éshté i pamjaftueshém edhe pér trajnimin e
mésuesve. Ne kérkojmé vetém gé té zbatohet neni 59 i ligji nr. 69/2012 pér trajnimin e

mésuesve, ku shteti té marré pérsipér, té paktén, deri né 3 dité trajnim pér té gjithé mésuesit gé

jané né sistem. Kéto trajnime jané béré shumé té domosdoshme, edhe duke paré situatén e
kohéve té fundit né arsim, problemet mésues- nxénés. Kéto jané arsyeja e dyté, pérvec pagave,
qé profesioni i mésuesit po béhet njé profesion i padéshiruar nga té rinjté. Ne i kemi kérkuar
edhe ministres sé re gé trajnimet té kryhen nga fakultetet e mésuesisé. Pér ne agjencité gé kané
marré licenca né ministri pér trajnimin e mésueseve jané té déshtuara, pasi ato jané kthyer né
njé biznes. Mua mé vjen keq nése kjo situaté do té vazhdojé ende késhtu, megjithése ministrja
e re ka premtuar gé do té béjé ¢’éshté e mundur gé trajnimi i mésuesve t’u kalojé fakulteteve
té mésuesisé.

Ne jemi né vitin 2024 dhe pérséri mendoj qé ky buxhet éshté i pamjaftueshém pér té
pajisur té gjitha shkollat me teknologji bashkékohore pér té realizuar me sukses Smip-in dhe
metoda té tjera bashkékohore té mésimdhénies, né ményré qé edhe shteti yné té ecé né té njéjtin
hap me shtetet e tjera té rajonit, té pakté, né té kundért, né shatorit gé vjen do té shohim qgé
pjesa mé e miré e maturantéve do té kérkojné té studiojné jashté shtetit, por njé pjesé e
konsiderueshme e tyre shkojné né shkolla private.

Nuk éshté sekret té themi sot gé& numri i nxénésve né gjimnazet private né Fier po e
kalon numrin e nxénésve né gjimnazet publike dhe ky éshté njé realitet. Kjo gjé duhet t’i véré
né lévizje té gjithé deputetét e nderuar té kétij komisioni, gé té ndikojné fort te geveria, gé té
rrisé buxhetin pér arsimin, pér njé arsim bashkékohor, si dhe pér té ndalur largimin e
shqiptaréve nga vendi.

Faleminderit!

Evis Kushi — Zoti Kaptelli, shumé faleminderit pér sugjerimet tuaja!

Né fakt, ju pérmendét rritjen e pagave dhe sugjeruat gé rritja e pagave duhet té jeté mé
e madhe. Né fakt, ne té gjithé biem dakord qé mésuesit meritojné té vlerésohen me dinjitet, me
paga té larta, por ama duhet ta theksojmé qé rritja e pagave gé parashikon ky buxhet pér
mésuesit éshté rritja mé e madhe e béré ndonjéheré né gjithé kéto vite.

Pra, pavarésisht se ne biem dakord gqé mésuesit meritojné edhe mé shumé, por duhet ta
theksojmé gé éshté rritja mé e madhe e béré ndonjéheré. Shqipéria, me kété rritje pagash pér
mésuesit, nuk éshté mé né vendin e fundit, si¢c ka gené né rajon, por pér kategori té caktuara
ndoshta arrin né vendin e paré dhe pér disa té tjera né vendin e dyté. Pra, kjo éshté njé rritje e
konsiderueshme. Sigurisht qé mésuesit do té jené gjithmoné né vémendjen e geverisé, kété e
ka deklaruar edhe Ministrja, edhe Kryeministri. Dua thjesht ta theksoj kété detaj, sepse jemi té
gjithé shumé té lumtur gé mésuesit do té kené paga shumé mé té larta me buxhetin e kétij viti.

Ndérkohé gé ngritét njé shgetésim pér sa i takon buxhetit, duke théné se éshté njé

buxhet i ulét. Pa dyshim gé té gjithé duam gé buxheti té jeté sa mé i larté, por nuk e di nése

keni zéra specifiké ku mendoni gé buxheti éshté i pamjaftueshém, apo i referoheni né
pérgjithési? Sepse pérmendét trajnimin e mésueseve dhe jam dakord, por, nuk e di, kishit njé
sugjerim konkret pér njé zé té caktuar, apo jo?

Po, zoti Kaptelli.

Hapeni pak mikrofonin, ju lutem!

Nevrus Kaptelli — Edhe pérpara 9 vjetésh, kur geveria premtoi gé arsimi do té jeté
prioritet, ne pérséri kété kérkesé kemi pasur. Pra, ne kemi buxhetin mé té ulét nga vendet e
tjera té zhvilluara pér arsimin, 3% té GDP-sé, dhe kemi kérkuar gé kjo shumé vit pas viti té
rritej dhe té shkonte né 5%. Nése do té kishim pasur njé rritje graduale vit pas viti, natyrisht,
tani buxheti do té ishte 5% dhe do té plotésonte té gjitha nevojat pér njé infrastrukturé dhe
mjedise mésimore bashkékohore. Né até kohé ne kérkonim gé té gjitha klasat e gjimnazeve té
pajisen me tabela digjitale pér njé mésimdhénie bashkékohore. Natyrisht, edhe trajnimi i
mésuesve né Shqipéri, ju duhet ta dini mé miré se uné, éshté shumé mbrapa krahasuar me
mésuesit e Magedonisé dhe té Kosovés. Vetém me kéto dy vende do krahasohemi.

Dhe uné e mirékuptoj kur ju thoni gé éshté njé rritje pagash e madhe. Dakord, pér kété
rritje pagash, por uné mendoj se ne pagat i kemi mé té uléta se Magedonia dhe Kosova, dhe ne
nuk e dimé sa ato do t’i rrisin pagat né vitin 2024.

Megjithaté, pa hyré te krahasimi me pagat e dy vendeve mé té aférta té rajonit, uné do
té thosha qé kéto paga pér arsimin jané té pamjaftueshme, sado gé e kam théné dhe e kemi
biseduar edhe bashké né njé takim té Késhillit Kombétar pér Arsimin Parauniversitar, qé
Shqipéria edhe pér pak vite nuk do té keté mé mésues.

Ne e shohim tani gé na mungojné mésues té ciklit té ulét, ata té 1éndéve té matematikés
dhe fizikés, ndoshta edhe pér pak vite nuk do té keté as mésues té degéve té tjera. Madje, mé
keq akoma, duhet té jemi té gjithé né njé mendim me kété, qé prej shumé vitesh, jo kéta 10
vjet, gé né degét e mésuesisé po na shkojné maturantét me mesataren mé té ulét. Kjo do té thoté
qé fémijét e t€ rinjve q€ jané sot do t’i mésojné ata nxénés q€ ne u kemi véné njé 5 né gjimnaz
pér t’1 kaluar. Kjo €shté alarmante dhe e ardhmja, sipas meje, do t€ jeté ajo q€ €shté né Fier, qé
té gjithé ata té cilét do t€ ngelen n€ Shqipéri, do t€ mundohen me sakrifica t’i cojné fémijét e
tyre drejt arsimit jopublik.

Mirépo ne, si sindikata, po gofté edhe ato botérore, edhe ato europiane, ku jemi té
anétarésuar, kemi njé kérkesé té pérbashkét, qé ne duhet té punojmé pér arsim publik cilésor.
Ne tashmé jemi koshienté qé, uné kam pyetur veté né c¢do rreth ku shkoj, nuk gjen dot njé
mésues g€ fémijét e tij t’i ¢oj€ né degén e mésuesis€. Atéheré, nése do t€ mendojmé arsyen, e

para éshté paga.



Uné i kam théné edhe ish-ministres sé Financave né Késhillin Kombétar té Punés, qé
ju mund t’i rrisni pagat, mund t’i béni edhe 1500 euro pas njé Viti, por ai mésues, njéri qé ka
ikur né Francé dhe tjetri gé ka ikur né Gjermani, nuk do té vijé vitin gé vjen as pér 1500 euro
né Shqipéri. Prandaj, mua mé duket njé kérkesé e nevojshme dhe shumé urgjente rritja e pagave
né arsim, sepse nuk ka, mendoj uné, asnjé rrugé tjetér se si t’i nxisim té rinjté qé kéta té shkojné
drejt fakulteteve té mésuesise.

Evis Kushi — Faleminderit, zoti Kaptelli!

Uné nuk po hyj né debat tani, sepse do té vijojmé diskutimet me pérfagésuesit e
ministrisé, por nuk mund té rri pa e théné gé nuk jam dakord me ju, kur thoni se kemi pagat mé
té uléta edhe sesa Magedonia e Veriut dhe Kosova, pasi me rritjen e re, nuk jemi mé né ato
nivele. Mund t’u referoheni statistikave, madje ju siguroj pér kété, qé me rritjen e re, ne ia
kalojmé pér kategori té caktuara edhe Kosovés, edhe Magedonisé sé Veriut, ashtu sikurse edhe
pér trajnimet, nuk mund té themi gé jemi né vendin e fundit. Pra, nuk bie dakord me shumé
nga deklaratat tuaja.

Megjithaté, sé pari, dua t’ju them qé na jané bashkuar né mbledhje zonja Nebiaj, zoti
Spaho, zonja Zake, kishim edhe zonjén Zhupa me pankartat e saj, por genka larguar. Na u
bashkua né mbledhje.

Atéherg, ia kaloj tani fjalén zotit Isa Rekaj, kryetar i Federatés sé Sindikatave té Arsimit
dhe Shkencés.

Fjala pér ju, zoti Rekaj.

Isa Rekaj — Faleminderit, zonja drejtuese e komisionit!

Faleminderit gé na ftuat né kété takim té Komisionit pér Edukimin dhe Mijetet e
Informimit Publik!

Né fakt, e kérkuam sepse nuk kishim té dhéna té plota pér buxhetin e vitit 2024, por
besoj se nga ky takim do té dalim mé té garté.

Né fakt, buxheti éshté momenti mé i réndésishém i vitit, ag mé tepér kur flasim pér
arsimin. Me aq té dhéna sa kemi, ky buxhet ka njé rritje mé shumé se normalja, pra njé rritje
nga viti 2023, gé nuk é&shté e njéjté me rritjet né vitet paraardhése. Pra, ka njé rritje mé té larté
buxheti qé shkon pér rritjen e pagave té mésuesve, buxhet gé shkon pér ndértimin e shkollave,
buxhet gé shkon pér trajnimin e mésuesve, pér mjetet mésimore, pér zgjerimin e aftésive (té
pérfitohen sa mé shumé aftési digjitale), pra pér laboratorét e té tjera me radhé.

Natyrisht, ky buxhet shkon edhe pér studentét e fakulteteve té mésuesisé gé pérfitojné

bursé nése u drejtohen atyre fakulteteve, pra pér studentét pérmes té ciléve ne duam té rrisim



cilésing, e té tjera fusha ku ky buxhet éshté i pranueshém dhe mé i larti gé kemi paré, té paktén
ne si sindikata qé kemi marré pjesé né kété debat.

Kur ne flasim pér arsim cilésor, ai éshté i matshém dhe, si¢c e dimé té gjithé, pér té
vlerésuar arsimin cilésor, ne duhet té vlerésojmé tri shtyllat ku ai mbéshtetet.

E para éshté mésimdhénia cilésore, qé, si¢ e dimé, realizohet nga mésuesit.

Ne kemi mésues cilésoré, qé i kané kaluar té gjitha fazat e shkollimit né pérputhje me
ligjin, por pagat i kemi té uléta, gjé e cila nuk i motivon mésuesit, dhe trajnime gé nuk
realizohen né pérmasat q€ duhet t’i kemi. Sot u kushtohet shumé réndési trajnimeve té
mésuesve. Jam dakord me até gé tha kolegu, po edhe me ¢faré u shpreh nga dikush tjetér aty,
trajnimet duhet té varen nga Ministria e Arsimit, sepse éshté pérgjegjési dhe detyrim i saj,
madje Ministria e Arsimit duhet t’ua delegojé strukturave t€ saj. Ama, duhet té pérgjigjet ajo
pér kété dhe trajnimi té jeté falas.

Sot e reja vjetrohet edhe brenda dités, prandaj trajnimet jané té domosdoshme.

Vendet e Bashkimit Europian, ku ne jemi né kontakt me sindikatat pérkatése, ku edhe
ju jeni, besoj, i japin shumé réndési trajnimit. Pra, kjo si shtyllé e arsimit cilésor nuk
funksionon.

Shtylla e dyté pérfshin mjetet mésimore cilésore pér mésimdhénie. Ne kemi mjete
mésimore, pra nuk mund té themi gé nuk kemi laboratoré, por koha kérkon mé shumé. Ne tani
po plotésojmé regjistrin elektronik ose té dhénat e SMIP-it, ndérkohé qé klasat ku zhvillohet
mésimi nuk kané internet dhe mésuesit nuk kané laptopé. Késisoj nuk mund té plotésohet
regjistri né orén e mésimit dhe, kur nuk plotésohet né orén e mésimit, cdo plotésim para dhe
pas orés sé mésimit éshté i papranueshém. Sic e shikojmé, edhe kjo shtyllé calon.

Ndérkohé, po té kalojmé te shtylla e treté, ambiente té pérshtatshme pér mésimdhénie
dhe nxénie, ne kemi shkolla gé jané ndértuar me té gjitha kushtet, gé jané té barabarta me
vendet e Bashkimit Europian, por kjo nuk mjafton. Ne kéto i kemi né zonat urbane, ndérkohé
gé né zonat rurale kemi shkolla me shumé probleme.

Késhtu qgé, kur flasim pér arsim cilésor, ne duhet t’ia ofroymé até edhe njé nxénési
kudoqofté, edhe né zonat mé té largéta. Arsimi cilésor nuk éshté ndonjé privilegj, por éshté
detyrim i geverisé dhe duhet ta realizojmé.

Pra, duke e paré nga ky kéndvéshtrim ose nga analiza e té tria shtyllave né té cilat
mbéshtetet arsimi cilésor, ne kemi shumé puné pér té béré dhe ky buxhet nuk éshté i
mjaftueshém. Por pér ne shtrohet pyetja, sepse ne nuk kemi té dhéna té sakta: sa do té jeté rritja
e pagave pér mésuesit mé 1 korrik té vitit 2024? Sepse aty thuhet nga 23 deri né 36, por ky

éshté disnivel. Ndaj shtrohet pyetja: sa do té jeté realisht paga e mésuesve mé 1 gusht té vitit

2024? Dhe a éshté nisur geveria nga Strategjia Kombétare pér Arsim, e cila thekson se “rritja
e pagave, né krahasim me 1 janarin 2025, do té€ jeté 40% mé e larté se nga 1 janari 1 vitit 2021?
KEté gjé ne, si sindikata, e kemi diskutuar kété edhe me zonjén Kushi, edhe me paraardhésit,
dhe Kjo rritje éshté e pranueshme.

Kérkesa joné ishte qé té kishte rritje ¢cdo vit nga 10%. Megjithaté, ne kemi réné dakord
gé, nése kjo realizohet, pra né qofté mé 1 janar té vitit 2025 pagat e mésuesve do té jené 40%
mé té larta nga 1 janari i vitit 2021, ne jemi né rregull, pra jemi dakord, por atéheré do ta béjmé
kété analizé, pasi shpeshheré na ka ndodhur té thuhet se rriten pagat 15% dhe pastaj, ndérkohé,
ato jané rritur 10%. Ose éshté théné qé rriten pagat 7%, kur ishte thjesht njé indeksim i pagave
pér shkak té inflacionit. Pra, nuk jemi plotésisht té bindur.

Megjithaté, rritja do té jeté e madhe, por ne kérkojmé gé té jeté né raportin 40%, sipas
Strategjisé Kombétare té Arsimit, gé éshté njé strategji e miréstudiuar.

Ne e kemi paré me shumé kujdes, por kemi biseduar edhe me zonjén Kushi mé paré,
madje duhet t’i falénderojmé ata q€ kan€ punuar me aq kujdes pér Strategjiné Kombétare té
Arsimit, dhe ajo rritje mbéshtetet te zhvillimi i vazhdueshém i ekonomisé, nga rritja e
vazhdueshme e ekonomisé dhe nuk éshté artificiale, prandaj them se duhet té jeté rreth 40%.

Ndérkohé, pyetjet e tjera jané: a do té keté internet pér mésuesit né té gjitha klasat ku
zhvillohet mésim? A do té kené mésuesit laptop ose, mé thjesht, ipad pér plotésimin e regjistrit
elektronik?

Pyetja e fundit, gé uné e quaj kryesore, e pérmendi edhe kolegu im: sa do té jeté buxheti
pér arsimin né raport me prodhimin e brendshém bruto? Né qofté se mbetet né parametrat qé
ka mbetur né 30 vjet, rreth 3% né raport me prodhimin e brendshém bruto, ne nuk kemi hapésira
té mjaftueshme qé té krijojmé apo té kemi njé arsim cilésor.

Faleminderit, zonja Kushi!

Faleminderit edhe deputetéve té tjeré!

Evis Kushi — Shumé faleminderit, zoti Rekaj!

Faleminderit edhe pér objektivitetin tuaj se “i pranojmé punét e mira qé jané béré, por,
ndérkohé, patjetér gé objektivat tona jané shumé mé té médha, po edhe kérkesat tona pér
mésuesit, pér cilésin€ e arsimit, sigurisht, jané edhe mé t€ médha™!

Uné besoj q€ n€ kété moment duhet t’ua kalojmé fjalén pérfaqé€suesve t&€ Ministrisé sé
Arsimit dhe Sportit, edhe pér t’iu pérgjigjur disa prej pyetjeve apo shqgetésimeve tuaja, qofté
pér sa i takon rritjes sé pagave, sa do té jeté konkretisht, qofté pér sa i takon internetit apo
infrastrukturés shkollore, le té themi, gé duhet té béjé t&¢ mundur mésimin apo plotésimin e

regjistrit elektronik, apo objektivat e tjera.

Zonja Guga, fjala pér ju.

Nina Guga — Mé dégjoni?

Pérshéndetje!

Evis Kushi — Ju dégjojmé.

Pérshéndetje!

Nina Guga — Faleminderit, zonja Kushi!

Pérshéndetje té gjithé anétaréve té Komisionit dhe té ftuarve né kété mbledhje!

Uné do ta filloja pikérisht me faktin gé kemi pérpara tashmé njé buxhet gé éshté mé i
larti né kéto vite, qé i dedikohet arsimit né kuadér té rritjes sé pagave té té gjithé punonjésve
arsimoré, né kuadér té rritjes sé investimeve né infrastrukturé, sigurisht edhe né até digjitale
népér shkolla, si dhe né kuadér té financimit té shumé programeve té ndérkombétarizimit dhe
kérkimit shkencor né mbéshtetje té studentéve.

Pra, buxheti i vitit 2024, qé uné do ta quaja shumé, si té thuash, éshté me pritshméri té
larta, pér té realizuar ne sfidat dhe objektivat gé i kemi véné arsimit pér strategjiné 2021-2026
dhe, njékohésisht, pér mundésimin e géllimit final ose géllimit mé té madh gé kemi né vizionin
toné pér njé arsim cilésor.

Késhtu gqé uné do té ndalesha mé konkretisht né faktin gqé né buxhetin e kétij viti ajo
cfaré éshté mé e réndésishmja pér t’u theksuar jané pagat e mésuesve, q€ parashikohen né
shumat 4 miliardé leké dhe 56 miliardé e 223 milioné leké, ose 9 miliardé e 49 milioné leké
mé shumé nga buxheti fillestar i vitit 2023.

Ndoshta me detaje pér vlerat buxhetore mund té flasin edhe pérfagésuesit e tjeré té
Ministrisé sé Arsimit dhe ata té Financave, por mé duhej ta theksoja, pasi éshté njé shifér kaq
mé e larté né krahasim me vitin e kaluar.

Njékohésisht, né qofté se ne do té ndalemi né programet buxhetore pér vitin 2024, uné
do té pérmendja programin e planifikimit dhe menaxhimit né administrim me vlerén 1 miliard
e 283 milioné leké ose 2% e buxhetit total t&¢ MAS-it; programin e arsimit bazé né vlerén 27
miliardé e 10 milioné leké ose 52% e buxhetit total t& MAS-it pér vitin 2024; programin e
arsimit té mesém té pérgjithshém né masén 17% e buxhetit total t6 MAS-it; programin e arsimit
té larté né vlerén 13 miliardé e 30 milioné leké ose 25% e buxhetit total t&¢ MAS-it; programin
pér kérkimin shkencor né masén 3% té buxhetit total t¢ MAS-it, si dhe programin e zhvillimit
té sportit dhe rinisé né masén 1%.

Sigurisht, ajo gé na bie né sy, né kuadrin e té gjithé buxhetit né Ministriné e Arsimit
dhe Sportit, éshté fakti se pér sistemin parauniversitar kemi 68,4% té buxhetit total t&¢ MAS-it,

gé jané té ndara né zéra té ndryshém, si: shpenzime personeli, ku, edhe njé herg, vlen té themi

se pér 31 punonjésit arsimoré né administratén toné do té kemi njé rritje prej 2,1 miliardé lekésh
ose 7,5% mé shumé se buxheti fillestar i vitit t€ kaluar. Pra, duke u pérfshiré né politikén e
rritjes sé pagave pér vitin 2024 buxheti pér shpenzimet e personelit do té jeté né vlerén 35
miliardé leké dhe, sigurisht, éshté i ndaré sipas zérave pér sistemin bazé, pér mésuesit, pér
nxénésit gqé ndjekin arsimin publik, ku futen edhe té gjithé zérat e tjeré qé kané té béjné me
1700 mésues ndihmés apo me punonjésit e rinj gé futen né sistemin arsimor, duke pérfshiré
kétu 850 punonjés psikosocialé, 220 punonjés oficeré sigurie, 2300 punonjés mésimoré gé
béjné praktikat mésimore, pra studentét, sigurisht duke futur kétu edhe té gjithé mésuesit e tjeré
gé realizojné mésimin e gjuhés sé huaj angleze dhe té TIK-ut né klasén e paré, si dy programe
té reja qé i kemi futur tashmé.

Njékohésisht, uné do té ndalesha edhe tek ato gé quhen shpenzime korrente, té cilat me
z€ra do t’i prekja nga pak, qé kané té béjné me shpenzimet pér transportin e 35 mijé deri né 38
mijé nxénésve dhe 12 mijé punonjésve, mésuesve.

Do té pérmendja njé rritje né buxhetin pér blerjen e teksteve shkollore pér rreth 31 mijé
nxénés nga klasa e paré né klasén e treté dhe nga klasa e katért deri né klasén e nénté, gé jané
falas dhe, sigurisht, pér té gjitha kategorité e tjera né arsimin e mesém, té larté, qé futen né kété
pjesé té mbulimit té kétij buxheti pér tekstet falas.

Ka fonde pér té mbuluar shpenzimet me bursa, fonde gé mbéshtesin programe té
veganta né sistemin parauniversitar, programi “art dhe zeje”, programe pér rishikimin e
kurrikulés né arsimin parauniversitar, programet e digjitalizimit né kuadér té pajisjes sé
shkollave me smartlab-e, ku pér kété vit ne kemi parashikuar edhe 200 shkolla té tjera, ku do
té instalohen 216 smartlab-e, njékohésisht shpenzime pér veprimtariné e Maturés Shtetérore,
shpenzime pér blerje materialesh didaktike. Njékohésisht, dua té theksoj gé nga té gjithé kéta
z€ra ne do té insistojmé fort né trajnimet e mésuesve. Pér dijeni edhe té dy pérfagésuesve té dy
sindikatave, ne si Ministri e Arsimit ...

Kam pérshtypjen se zoti Rekaj dhe zoti Halilaj, té cilét kané gené né mbledhjen e
Késhillit Kombétar t& Arsimit Parauniversitar, u njohén edhe me kéto zéra té buxhetit, gé uné
po i pérmend, por njékohésisht u njohén edhe me disa programe té tjera té reja qé Ministria e
Arsimit po ndérmerr, njé ndér té cilat éshté platforma kombétare e trajnime, gé ende jemi duke
e pérpunuar dhe nuk e kemi pérfunduar pér ta lancuar, ku do té pérfshihet njé numér shumé i
madh mésuesish, kryesisht né fushén e STEM-it, té shkencave, por njékohésisht edhe né kuadér
té digjitalizimit, ku do té kemi trajnim té njé numri shumé té madh mésuesish, té cilét do ta
pércojné kété edhe te mésuesit e tjeré né ¢do njési bazé, gé jané shkollat tona, pér sa i pérket

ményrés dhe gasjes si do té kemi ne parapérgatitjen toné pér provimet ndérkombétare PISA,

PIRLS-i, TIMSS-i, qé sigurisht do t’i pérqasim me té gjitha kérkesat ¢ kétyre 1loj provimeve
ndérkombétare, qé duhet t’i realizojmé edhe né vendin toné me té njéjtat standarde.

Njéri nga pérfagésuesit, zoti Kaptelli, pyeti se ku do té béhen kéto trajnime. Né
mbledhjen e Késhillit Kombétar té Arsimit Parauniversitar u tha qé kéto trajnime do té
mbulohen nga Agjencia e Sigurimit té Cilésisé sé Arsimit Parauniversitar, por edhe nga
institucione té tjera, gé mund té jené edhe institucionet e arsimit té larté, gjithmoné né kuadér
té bashké&punimit me ne pér kéto trajnime.

Gjithashtu, pér sistemin parauniversitar dua té pérmend investimet pér rikonstruksione,
pér pajisje mobilierie né shkollat e rehabilituara, por edhe né ato qé do té ndértohen rishtas, pér
blerje pajisjesh kompjuterike, elektronike (kompjuter, laptop). Gjithashtu, éshté parashikuar
financim rreth 230 milioné leké né vit pér 180-200 objekte shkollore pér té pajisur klasat me
laboratoré mésimoré.

Tashmé me buxhetin e Ministrisé sé Arsimit ne jemi té pérfshiré né njé program pér sa
i pérket digjitalizimit, por edhe me donatoré dhe kredi té ndryshme gé Ministria e Arsimit ka
marré. Pér sa i pérket digjitalizimit dhe pajisjes sé shkollave me kompjutera, tendenca joné
éshté gé né cdo klasé té kemi nga njé laptop, né ményré qé mésuesja ta keté mé té lehté punén
pér sa i pérket pérdorimit té regjistrit elektronik né klasé, por njékohésisht jemi duke e shtuar
kété numér edhe me buxhetin qé parashikon MAS-i, por edhe me donatoré té tjeré. Pra,
tendenca éshté né drejtim té shtimit té kapacitetit té internetit népér shkolla. Fakti gé ne nuk
kemi mé regjistér hard copy, por kemi regjistér elektronik, tregon gé ne jemi duke marré masat
e duhura gé SMIP-i (Sistemi i Menaxhimit té Informacionit Parauniversitar) té funksionojé mé
sé miri dhe té lehtésohet njé pjesé e punés sé mésuesve.

Dua té pérmend, gjithashtu, edhe laboratorét gé do té financohen né shkenca si fizika,
kimia dhe biologjia. Kété vit do té financohen 160 milioné leké pér pajisjen e 80 klasave me
laborator. Po ashtu, dua té pérmend rishikimin e fondit té bibliotekave, gé do té keté njé shtesé
né buxhetin e kétij viti.

Si¢ e pérmenda, pérveg investimeve gé Ministria e Arsimit merr pérsipér né
bashképunim edhe me bashkiné, sidomos me bashkiné e Tiranés, me té cilén kemi planifikuar
ndértimin e 9 shkollave pér sistemin arsimor parauniversitar, dua té pérmend edhe 185 objekte
arsimore té pérfshira né programin e rindértimit nga donatoré, si EU4 Schools dhe UNDP.

Pra, besoj se me té gjitha sa thashé ju krijova njé panoramé pér buxhetin e Ministrisé
sé Arsimit pér sistemin parauniversitar.

Ka ende pér té théné, ashtu sikurse edhe u theksua. Njé buxhet edhe mé i shtuar pér
paga mé té arta pér mésuesit patjetér gé do té ¢ojé né rritjen e cilésisé né té gjitha fushat e

sistemit parauniversitar. Pra, uné mendoj se buxheti i kétij viti na bén pak mé optimisté pér
realizimin e objektivave tona.

Faleminderit!

Evis Kushi — Zonja Guga, shumé faleminderit pér té gjitha sqarimet tuaja! Ndoshta
vlen té sjellim né vémendjen e pérfagésuesve té sindikatave gé ne kétu diskutojmé buxhetin e
Ministrisé sé Arsimit dhe Sportit, ndérkohé gé kur flasim pér buxhetin pér arsimin, ky éshté
mé i gjeré sesa vetém buxheti i Ministrisé sé Arsimit dhe Sportit. Sigurisht, buxheti i Ministrisé
sé Arsimit dhe Sportit ka peshén mé té madhe, por nuk duhet té harrojmé gé jané edhe bashkité,
jané organet e vetégeverisjes vendore, té cilat kané né buxhetet e tyre zéra pér sa i takon
pérmbushjes sé té gjitha kompetencave gé ligji jep, si¢ éshté infrastruktura apo edhe detyra té
tjera. Po késhtu, edhe nga universitetet.

Pra, diskutuam faktin sa pér gind e GDP-sé é&shté buxheti, por duhet t& kemi né
vémendje gé buxheti pér arsimin éshté mé i larté sesa buxheti gé ne diskutojmé kétu dhe gé
administron Ministria e Arsimit dhe Sportit.

E falénderoj zonjén Guga gé na solli zérat e buxhetit, sepse ky éshté vértet buxheti mé
i madh ndonjéheré pér arsimin dhe sportin!

Ka ndonjé pyetje apo ¢éshtje pér t’u diskutuar nga kolegét deputeté?

Zonja Zake, fjala pér ju.

Enslemvera Zake - Faleminderit, zévendéskryetare!

Faleminderit edhe pérfagésuesve té sindikatave, té cilét ne i kemi mirépritur ¢do vit! Ju
keni gené edhe veté prezente si ministre e Arsimit dhe Sportit né té gjitha takimet gé kemi
pasur me ta.

Takimi i sotém éshté i fokusuar kryesisht tek interesi gé kané sindikatat pér pagat,
kushtet e punés, infrastrukturén, por edhe transportin. Duke paré té gjitha kéto elemente,
pavarésisht se buxhetin ne e kemi votuar né térési dhe e kemi diskutuar né shumé seanca
dégjimore, por edhe né relatimet qé ka béré ministrja pérkatése pér buxhetin e arsimit, si dhe
faktin gé, ashtu si¢ e thaté ju, buxheti i arsimit nuk i referohet vetém vlerés mbi 3% té produktit
té brendshém bruto, por edhe tri elementeve té tjera, si pushteti vendor, gé ju e cituat,
universitetet, dhe Ministria e Financave dhe Ekonomisé, gé éshté ministria pérgjegjése pér
arsimin profesional, e cila brenda fondit té saj akordon fonde pér arsimin profesional, buxheti
pér arsimin né térési éshté shumé mé tepér sesa kag.

Ne mund té themi se buxheti i Ministrisé sé Arsimit pér kété vit éshté 5,5 miliardé leké
mé shumé sesa buxheti i parashikuar i vitit 2023 ose, e théné né shifra mé té thjeshta, gati 10%

mé tepér se buxheti i vitit 2023. Kjo éshté njé shifér domethénése. Ky buxhet fokusohet né

politikén e rritjes sé pagave té mésuesve nga 23% deri né 36%, duke filluar nga data 1 korrik e
vitit 2024. Pér t’i kthyer pérgjigje edhe dy pérfagésuesve té sindikatave, zotit Kaptelli dhe
ZOtérisé tjetér, ndjesé pér emrin, rritja e pagave varion nga masa 23% deri né 36%, sepse do té
varet nga profili i punés ku mésuesit jané fokusuar né arsimin parauniversitar, arsimin fillor
apo arsimin e mesém, por edhe nga vjetérsia qé ata kané né puné. Kjo éshté njé shifér
progresive, sepse né klasifikimin dhe kategorizimin e pagave té tyre do té merren parasysh té
gjitha kéto elemente, gé né ményré eksponenciale rrisin pérgindjen e pagés sé ¢do mésuesi.
Pra, nuk éshté e ndaré sa do té rritet paga pér ¢cdo mésues, sepse ¢do mésues ka specifikat e
veta pér sa i pérket arsimimit, kualifikimit apo vjetérsisé né puné.

Pér sa u pérket kushteve té punés, kété vit Ministria e Arsimit ka akorduar fond pér
ndértimin apo rindértimin nga fillimi t& 30 shkollave né té gjithé Republikén e Shqipérisé,
pérvec fondeve gé pushteti vendor do té akordojé pér rindértimin e shkollave apo kopshteve;
pér transportin e mésuesve dhe nxénésve, si¢ e tha edhe zonja Guga, gé t€ mos biem né
pérséritje, por edhe pér infrastrukturén né universitete. Pér heré té paré Ministria e Arsimit
akordon fonde pér rikonstruksionin e té gjitha universiteteve.

Po citoj disa objekte universitare gé do té rindértohen: godina e Fakultetit té Inxhinierisé
sé Ndértimit, Kampusi i Universitetit té Tiranés, Fakulteti i Gjeologji-Minierave, Fakulteti i
Shkencave Mijekésore dhe Teknike né Universitetin e Elbasanit, Fakulteti i Studimeve
Profesionale né Universitetin e Durrésit. Gjithashtu, jané edhe rreth 80-100 projekte me
donatoré té huaj né kuadér té mbéshtetjes sé kérkimit shkencor.

Po kété vit Ministria e Arsimit do té akordojé njé fond pér kérkimin shkencor 40% mé
té larté se vitet e tjera.

Gjithashtu, né kuadér té Paktit pér Universitetin dhe Strategjisé Kombétare té Arsimit,
pér té cilén ju keni gené nismétare, zonja Kushi, ka njé mbéshtetje studentore pér mbi 50 mijé
studenté me bursa pér studentét ekselenté, reduktim té pjesshém apo té ploté té tarifave té
studimit pér studentét né cikle t& ndryshme té studimit, si dhe bursa pér studentét gé ndjekin
degét prioritare, gé akordohet kété vit. Buxheti pér arsimin gjithmoné é&shté i pamjaftueshém,
por besoj se orientimi i buxhetit té vitit 2024 ka béré hapa shumé cilésoré.

Késhtu g€, besoj se edhe pérfagésuesit e sindikatave do t’i marrin parasysh ose do t’i
vlerésojné, sepse zéri i tyre éshté dégjuar. Patjetér, edhe ne biem dakord gé buxheti pér arsimin
do té jeté gjithmoné i pamjaftueshém, pavarésisht sa fonde do té akordohen nga geveria pér
kéto buxhete.

Faleminderit!

Evis Kushi - Zonja Zake, shumé faleminderit pér té gjitha detajet gé shtuat!

Ju pérmendét Ministriné e Financave dhe Ekonomisé pér buxhetin gé i jep arsimit
profesional, por ndérkohé uné do té shtoja edhe Ministriné e Kulturés pér Universitetin e
Arteve, Ministriné e Bujgésisé pér Universitetin Bujgésor té Tiranés, Ministriné e
Infrastrukturés dhe Energjisé pér Universitetin Politeknik. Pra, ne po diskutojmé buxhetin e
Ministrisé sé Arsimit dhe Sportit kétu, por po ta llogarisim si pérgindje ndaj produktit té
brendshém bruto, kjo mbéshtetje éshté shumé mé e madhe, sepse pérfshin edhe buxhetet e
institucioneve té tjera pér arsimin.

Ka kolegeé té tjeré gé duan té shtojné dicka tjetér, apo ndoshta edhe nga pérfagésuesit e
ministrisé? Nuk ka.

Atéheré, falénderoj pérfagésuesit e sindikatave, zotin Rekaj dhe zotin Kaptelli!
Padyshim qé té gjitha shgetésimet tuaja, jo vetém ne, por veganérisht Ministria e Arsimit dhe
e Sportit i ka mbajtur shénim dhe jam e bindur qé do t’i keté né konsideraté né punén e saj.

Faleminderit pér mendimet dhe sugjerimet tuaja!

Suksese!

Faleminderit pérfagésuesve té Ministrisé sé Arsimit dhe Sportit, por edhe t& Ministrisé
sé Financave dhe Ekonomisé!

Suksese dhe puné té mbarg!

Mbyllet pika e paré e rendit té dités

REPUBLIKA E SHQIPERISE
KUVENDI

Komisioni pér Edukimin dhe Mjetet e Informimit Publik

PROCESVERBAL
Tirané, mé 22.11.2023, ora 14:30
Drejton mbledhjen:
Evis Kushi — zévendéskryetare e Komisionit

Rendi i dités:
2. Shqyrtimi dhe votimi nen pér nen dhe né térési i projektligjit “Pér buxhetin e vitit

2024”.

Marrin pjesé:

Evis Kushi, Lindita Buxheli, Petro Koci, Eduard Ndreca, Teuta Ramaj, Ilir Topi, Ilir
Metaj, Florenc Spaho, Blerina Gjylameti, Dasantila Tahiraj, Enslemvera Zake, Meri Markici,
Ina Zhupa, Eralda Bano, Merita Bakiu, Kastriot Piroli, Orjela Nebijaj dhe Ismet Beqiraj
(zévendésues).

Mungojné:

Flutura Acka, Agron Gjekmarkaj dhe Andia Ulliri.

Té ftuar:

Gentian Opre — drejtor né Drejtoriné e Analizés dhe Programimit Buxhetor né
Drejtoriné e Pérgjithshme té Buxhetit né Ministriné e Financave dhe Ekonomisg,

Nina Guga — zévendésministre e Arsimit dhe Sportit,

Zamira Gjini - drejtore e Pérgjithshme né Ministriné e Arsimit dhe Sportit,

Mirela Bimo - drejtore e Financave dhe Buxhetit né Ministriné e Arsimit dhe Sportit,

Ermelinda Durmishi - drejtore e Politikave té Arsimit té Larté né Ministriné e Arsimit
dhe Sportit.

Vijon pika e dyté e rendit té dités

Evis Kushi - Ndérkohé, bashké me kolegét e komisionit béhemi gati pér té vazhduar
me pikén e fundit t€ rendit t€ dités: votimi nen pér nen dhe né térési i projektligjit “Pér buxhetin
e vitit 2024”.

Béjmé dy minuta pushim, sa té verifikojmé kuorumin dhe pastaj do té vazhdojmé me
votimin.

(Pas pushimit)

Té nderuar kolegé, kuorumin e nevojshém e kemi, késhtu qé vazhdojmé menjéheré me
procesin e votimit.

Neni 1.

Pro? Kundér? Abstenim?

Miratohet.

Neni 2.

Pro? Kundér? Abstenim?

Miratohet.

(Nga neni 3 deri né nenin 22 ndiget e njéjta proceduré e miratimit té neneve.)

Miratojmé né térési projektligjin.

Pro? Kundér? Abstenim?

Miratohet.

Shumé faleminderit, té nderuar kolegé!

E kemi miratuar buxhetin nen pér nen dhe né térési.

Shumé faleminderit té gjithéve!

Suksese dhe puné té mbaré!

Faleminderit pér prezencén edhe pérfagésuesve té ministrive!

MBYLLET MBLEDHJA

